
КОМИ РЕСПУБЛИКАСА ЮРАЛЫСЬЛÖН
ИНДÖД

Коми Республикаса государственнöй гражданскöй служащöйяслы

шойччанiнöдз да бöр туй вылö рöскод 

компенсация сетан пöрадок да условиеяс

«Коми Республикаса государственнöй гражданскöй службалöн öткымын юалöм йылысь» Коми Республикаса  Оланпас збыльмöдöм могысь шуа:

1. Вынсьöдны Коми Республикаса государственнöй гражданскöй служащöйяслы шойччанiнöдз да бöр туй вылö рöскод компенсация сетан пöрадок да условиеяс йылысь положение содтöд серти.

2. Коми Республикаын государственнöй гражданскöй службаса чин реестр вынсьöдтöдз «Россия Федерацияса государственнöй гражданскöй служба йылысь» федеральнöй оланпас серти тайö Оланпас инмö:

йöзлы, кодъяс уджалöны Коми Республикаса государственнöй чинъясын, мый артыштöма Коми Республикаса Юралысьöн вынсьöдöм Коми Республикаса государственнöй чин лыддьöгöн;

Коми Республикаса государственнöй служащöйяслы, кодъяс уджалöны Коми Республикаын государственнöй службаса «Б» да «В» категорияяс государственнöй  чинъясын Коми Республикаын государственнöй службаса государственнöй чин реестр серти, мый вынсьöдöма «Коми Республикаын государственнöй службаса государственнöй чин реестр йылысь» Коми Республикаса Юралысьлöн 1996 во июнь 6 лунся 159 №-а Индöдöн.

Коми Республикаса Юралысь                                                   В.Торлопов

Сыктывкар

2005 вося июнь 10 лун

77 №

Вынсьöдöма

Коми Республикаса Юралысьлöн

2005 во июнь 10 лунся 77 №-а шуöмöн

(содтöд)

Коми Республикаса государственнöй гражданскöй служащöйяслы шойччанiнöдз да бöр туй вылö рöскод компенсация сетан 

пöрадок да условиеяс йылысь 

положение

1. Тайö Положениеöн «Коми Республикаса государственнöй гражданскöй службалöн öткымын юалöм йылысь» Коми Республикаса Оланпас збыльмöдöм могысь урчитсьö Коми Республикаса государственнöй гражданскöй служащöйяслы шойччанiнöдз да бöр туй вылö рöскод компенсация сетан пöрадок да условиеяс Коми Республикаса республиканскöй бюджетлöн сьöм тшöт весьтö.

2. Коми Республикаса государственнöй гражданскöй служащöйлöн (водзö – гражданскöй служащöй) эм право босьтны Россия Федерация мутасын шойччанiнöдз да бöр туй вылö рöскод компенсация быд сикас транспортöн ветлöмысь, сы лыдын личнöйöн (такси кындзи), а сiдзжö нуны календарнöй воын öтчыд 30 килограммöдз туй кöлуй дон мынтöм вылö (водзö – ветлöм дон).

3. Ветлöм дон рöскод артавсьö ветлöм збыль донысь, но сынöд транспортöн «эконом-класс» салонъясын, кöрт туй транспортöн скорöй фирменнöй поездлöн купейнöй вагонын ветлöм донысь абу унджык.

4. Шойччанiнöдз да бöр некымын транспортöн мунiгöн гражданскöй служащöйлы компенсируйтсьö став рöскодыс лöсьöдöм нормаяс серти.

Гражданскöй служащöйлöн ветлöм донö пырöны да мынтыссьö вольпасьöн вöдитчöм, быть вештана страхöвöй мынтöмъяс, билетъяс водзвыв ньöбöм кузя услугаяс, билетъяс закажитöм да бронируйтöм, содтöд услугаяс кындзи (гортöдз билетъяс вайöм кузя услугаяс мынтöм, туй кöлуй вайöм, сдайтöм билетысь öктас, штрапъяс мынтöм, бурджык комфорта залъясын олöм да с.в.).

5. Ветлöм дон вылö рöскод компенсируйтсьö отпуск заводитчытöдз 10 календарнöй лунысь оз сёрöнджык ветлан шöркодь дон арталöмöн гражданскöй служащöйлöн гижöда шыöдчöм да удж вылö босьтысьлöн решение подув серти. Бöръя рöштшöт вöчсьö шойччанiнсянь гражданскöй служащöйлöн воöм бöрын сетöм билетъяс либö мукöд эскöдысь документ вылö подуласьöмöн.

6. Кор документъяс абуöсь, сiдзжö и ветлан-воан документъяс воштiгöн, ветлöм дон вылö рöскод компенсируйтсьö шойччанiнöдз да бöр медiчöт дон серти медматысса туй кузя, сöмын эмöсь кö документъяс, кодъяс эскöдöны гражданскöй служащöйлысь сiйö местаас вöвлöмсö. Сiдзи жö компенсируйтсьö шойччанiнöдз да бöр туй мынтöм вылö рöскод аслас автомашина транспортöн ветлöм дырйи.

Ветлан-мунан документъяс да гражданскöй служащöйлысь шойччан местаын вöвлöмсö эскöдысь документъяс кö абуöсь, ветлöм дон вылö рöскод оз компенсируйтсьы.

7. Кор гражданскöй служащöй шойччö некымын местаын, сылы компенсируйтсьö ветлöм дон вылö рöскодыс сыöн бöрйöм сöмын öти местаöдз, а сiдзжö сiйö жö местасянь бöр воöм вылö рöскод.

Россия Федерацияын туристическöй путёвка кузя ветлiгöн гражданскöй служащöйлы мынтыссьö путёвкаын индöм маршрутлöн заводитчанiнöдз да маршрутлöн бöръя пунктсянь бöр.

Россия Федерация сайö шойччанiнö ветлiгöн ветлöм вылö рöскод артавсьö шойччан местаöдз мунан медматысса туй кузя – Россия Федерацияса границаöдз да Россия Федерацияса границасянь бöр.

8. Гражданскöй служащöйлы, кодлöн эм тайö календарнöй воын ветлöм дон вылö рöскод компенсация вылö право, «Ылi Войвыв да сыкöд öткодялöм местаясын олысь йöзлы, кодъяс уджалöны Коми Республикаса республиканскöй бюджетысь финансируйтана организацияясын, гарантияяс да компенсацияяс йылысь» Коми Республикаса Оланпас да «Коми Республикаса государственнöй гражданскöй службалöн öткымын юалöм йылысь» Коми Республикаса Оланпас серти, тайö календарнöй воын ветлöм дон вылö рöскод компенсируйтсьö сылöн бöрйöмöн тайö пунктын индöм оланпасъяс пиысь öти серти.

9. Тайö Положениеöн артыштöм сьöм сетсьö торъя мог серти, сiйö оз компенсируйтсьы да оз суммируйтсьы, ас кадö государственнöй служащöй кö эз босьт ветлöм дон вылö рöскод компенсируйтöм вылö тайö правосö.

Вуджöдiс Ануфриева Н.А., 4 465 пас

